
Bwrsariaethau Sky Arts Julia Rausing  

Canllawiau i Ymgeiswyr (Blwyddyn 1: Dawns) 

Ynglŷn â Bwrsariaethau Sky Arts Julia Rausing y Sky Foundation  
 

Mae Bwrsariaethau Sky Arts Julia Rausing yn rhaglen fwrsariaeth newydd gan y Sky Foundation, a ariennir gan 

Ymddiriedolaeth Julia Rausing ar gyfer artistiaid yn y DU. Byddwn yn cefnogi 20 o artistiaid gyda'r amser, y cyllid a'r 

cyfleoedd sydd eu hangen arnynt i greu gwaith newydd uchelgeisiol a chymryd y cam nesaf yn eu gyrfaoedd. 

 

Rydyn ni'n gwybod nad yw talent ar ei ben ei hun bob amser yn ddigon. Dyna pam bod y bwrsariaethau yn cyfuno 

cefnogaeth ariannol gyda mentora, datblygiad proffesiynol, cysylltiadau yn y diwydiant a llwyfan cenedlaethol - 

gan roi'r gefnogaeth sydd ei hangen ar artistiaid i ddatblygu eu syniadau, creu gwaith newydd a chyrraedd 

cynulleidfaoedd newydd. 

 

Nod y rhaglen yw darganfod a hyrwyddo lleisiau gwreiddiol, agor drysau i gyfleoedd a helpu artistiaid gwych i 

ffynnu. Mae'n golygu cefnogi gwaith newydd sy'n wreiddiol, yn feiddgar ac yn adlewyrchu cyfoeth ac amrywiaeth y 

DU, a thrwy wneud hynny helpu i gefnogi sector celfyddydau bywiog a chynhwysol. 

 

Ar gyfer 2027, bydd Bwrsariaethau Sky Arts Julia Rausing y Sky Foundation 

yn canolbwyntio ar ddawns  
 

Rydym yn cychwyn y rhaglen yn 2027 gyda 'Blwyddyn Dawns' ac yn chwilio am artistiaid proffesiynol y mae eu 

hymarfer wedi'i wreiddio mewn creu gwaith dawns. P'un a ydych chi'n goreograffydd, yn wneuthurwr dawns neu'n 

artist sy'n rhoi symud wrth wraidd eich ymarfer creadigol - rydym yn croesawu ceisiadau ar draws pob arddull, ffurf 

a dull. 

 

Rydym yn chwilio am wneuthurwyr dawns uchelgeisiol gyda gwreiddioldeb a gweledigaeth sydd eisiau dod â 

phrosiect dawns creadigol newydd yn fyw. Mae gennym ddiddordeb mewn syniadau beiddgar, meddwl gwreiddiol a 

photensial artistig. Nid oes angen i’ch syniadau fod yn orffenedig - yr hyn sydd bwysicaf yw eich creadigrwydd, eich 

uchelgais a'ch gweledigaeth. 

 

Byddwch yn cael eich cefnogi yr holl ffordd gyda phecyn cynhwysfawr o gyllid, mentora, cysylltiadau yn y diwydiant 

a llwyfan cenedlaethol, byddwn yn gweithio gyda chi i ddatblygu eich prosiect creadigol gan eich cefnogi gyda'r hyn 

sydd ei angen arnoch i adeiladu gyrfa greadigol gynaliadwy. 

 

Os ydych chi'n wneuthurwr dawns gyda phrofiad proffesiynol a phrosiect newydd uchelgeisiol yr hoffech ei 

wireddu, byddem wrth ein bodd petaech yn gwneud cais. 

 

Bydd ceisiadau am fwrsariaethau dawns 2027 ar agor o 0900 ddydd Mercher 5 Awst 2026 ac yn cau am 0900 ar 9 

Medi 2026. Bydd y flwyddyn fwrsariaeth yn rhedeg rhwng 15 Ionawr 2027 a 15 Ionawr 2028. 

Yr hyn rydyn ni'n ei gynnig 

 

Os cewch eich dewis ar gyfer Bwrsariaeth Sky Arts Julia Rausing, byddwn yn cynnig:  

Grant personol o £30k  

I gefnogi eich costau byw dydd i ddydd ac i helpu i leihau pwysau ariannol gan roi amser a gofod i i 

ganolbwyntio ar eich prosiect creadigol ac i'ch helpu i gymryd rhan yn y rhaglen bwrsariaeth drwy gydol y 

flwyddyn. 

 

Grant prosiect o hyd at £40k i ddod â’ch prosiect yn fyw  

Byddwn yn eich cefnogi i ddatblygu a rheoli cyllideb eich prosiect, all gynnwys ffioedd artistiaid a 

chydweithredwyr yn ogystal â costau cynhyrchu a chyflawni. 

 

Mentora a Datblygiad Proffesiynol 

Byddwn yn llunio pecyn pwrpasol o fentora a chymorth wedi'i deilwra i'ch anghenion. Byddwch yn cael 

mynediad at arbenigwyr y diwydiant, artistiaid ac ymarferwyr i'ch cefnogi chi a'ch prosiect. 

 

Dosbarthiadau Meistr a Chysylltiadau Diwydiant  

Byddwch yn cael mynediad at gyfres o sesiynau gydag artistiaid blaenllaw a gweithwyr proffesiynol o'r 

diwydiant i'ch helpu i ddatblygu eich sgiliau a'ch hyder. Byddant hefyd yn cynnig cyngor a chefnogaeth i 

ddatblygu eich ymarfer creadigol.  

 

Proffil a gwelededd cenedlaethol 

Ar ddiwedd y flwyddyn, byddwch yn cael y cyfle i arddangos eich gwaith ochr yn ochr â'r artistiaid eraill 

sydd wedi derbyn y fwrsariaeth, gerbron cynulleidfa o arweinwyr y diwydiant. Byddwn hefyd yn darparu 

cofnod digidol o'ch prosiect ac yn rhoi sylw i'ch gwaith ar Sky Arts. 

 

Cyllid Cyfatebol ar gyfer Prosiectau 

Er mwyn eich helpu i gynnal gyrfa gynaliadwy, byddwch hefyd yn cael y cyfle i wneud cais am gyllid 

ychwanegol i'ch galluogi i barhau â'ch gwaith ar ôl i gyfnod y fwrsariaeth ddod i ben. 

 

 

Os oes gennych anghenion hygyrchedd, efallai y gallwch wneud cais am gymorth ychwanegol i’ch helpu i 

gymryd rhan yn y rhaglen. Cysylltwch â ni drwy ddefnyddio’r Ffurflen Gyswllt ar y wefan. 

Pwy all wneud cais? 

 

Yn 2027, rydym yn gobeithio cefnogi artistiaid y mae eu hymarfer wedi'i wreiddio mewn creu gweithiau 

dawns - p'un a ydych chi'n goreograffydd,  yn wneuthurwr dawns, neu'n gweithio gyda symud fel rhan 

ganolog o'ch ymarfer creadigol.  

 

Rydym yn croesawu ceisiadau gan y rhai sy'n gweithio ar draws pob arddull, ffurf a dull, gan gynnwys:  

• Bale 

• Ballroom a Lladin 

• Syrcas (gan gynnwys awyr ac acrobateg) 

• Dawns Fasnachol 

• Cyfoes 

• Dawns y Diaspora Affricanaidd (DAD) 

• Gwerin a Thraddodiadol (DU neu ryngwladol) 

• Hip hop ac arddulliau stryd 

• Jazz 

• Theatr Cerdd  

• Theatr Gorfforol 

• Dawns De Asia 

• Arddulliau a dulliau rhyngddisgyblaethol eraill 

 

Rhaid i chi wneud cais fel artist unigol. Er y gall eich prosiect gynnwys cydweithredwyr, rhaid i'r cais a'r 

dyfarniad bwrsariaeth fod yn eich enw chi. 

Cymhwysedd  

 

I fod yn gymwys i wneud cais, rhaid i chi: 

 

1. Fod yn 18 oed neu'n hŷn ar 25 Ionawr 2027 

2. Bod yn ddinesydd y DU, neu wedi bod yn preswylio fel arfer yn y DU ers 1 Ionawr 2022 

3. Bod yn gweithio ar hyn o bryd, neu wedi gweithio yn ddiweddar, fel artist dawns proffesiynol neu 

wneuthurwr dawns. Mae artist proffesiynol yn rhywun sydd: 

o Ers 1 Ionawr 2022 wedi derbyn rhywfaint o incwm am y gwaith hwn, boed fel gweithiwr, 

gweithiwr llawrydd neu drwy gyllid grant 

o Yn ystyried eu hymarfer celfyddydol fel eu prif broffesiwn neu yrfa. Mae hyn yn 

berthnasol hyd yn oed os nad eu gwaith yn y celfyddydau yw eu prif ffynhonnell incwm 

neu os oes ganddynt gyflogaeth arall 

4. Beidio â chael proffil proffesiynol uchel eisoes, er enghraifft, rhaid i chi beidio â bod â phrofiad 

blaenorol o lwyfannu gwaith wedi ei ariannu ar gyfer cynulleidfaoedd mawr. 

5. Bod ar gael i gymryd rhan yn y broses ddethol a'r rhaglen, gan gynnwys:  

o Os ydych ar y rhestr fer, rydych chi: 

• Ar gael i gymryd rhan mewn cyfarfod ar-lein gyda Sky Arts rhwng 9 – 20 

Tachwedd 2026 

• Yn gallu creu fideo byr am eich prosiect i'w gyflenwi erbyn 7 Rhagfyr 2026. 

o Os bydd eich cais yn llwyddiannus: 

• Rydych yn cynllunio i fod yn byw yn y DU rhwng Ionawr 2027 a Ionawr 2028 

• Nid ydych yn cynllunio i fod mewn cyflogaeth neu addysg llawn amser rhwng 

Ionawr 2027 a Ionawr 2028 

• Rydych yn gallu ymrwymo'r amser angenrheidiol i'ch prosiect a chymryd rhan 

lawn yn y rhaglen 12 mis 

• Rydych ar gael i gymryd rhan yn yr arddangosfa ddiwedd blwyddyn yn Llundain 

ym mis Ionawr 2028 

 

Os yw eich cais ar y rhestr fer, a chyn symud ymlaen i'r dewis terfynol, byddwn yn gofyn i chi ddarparu 

tystiolaeth y byddwch yn 18 oed neu'n hŷn ar 1 Ionawr 2027, eich bod wedi bod yn preswylio fel arfer yn y 

DU ers 1 Ionawr 2022 a'ch bod wedi gweithio mewn rôl broffesiynol ym maes dawns.  

Eich prosiect dawns arfaethedig 

 

Fel rhan o'ch cais, gofynnir i chi amlinellu syniad creadigol yr hoffech ei ddatblygu i fod yn brosiect dawns 

ar draws y flwyddyn fwrsariaeth. 

Eich prosiect: 

• Nid oes angen iddo fod yn gynnig llawn yn y cam ymgeisio.  

Gallwch rannu syniad, stori, dull, neu gymeriad yr hoffech ei archwilio. 

• Gall gymryd unrhyw fformat sy'n mynegi eich gweledigaeth greadigol orau, gan gynnwys 

perfformiad byw, ffilm, gwaith digidol, rhyngweithiol neu amlgyfrwng. 

• Rhaid ei wreiddio mewn ymarfer dawns, ond gall fod yn draws ddisgyblaethol. Rydym yn 

croesawu prosiectau sy'n cyfuno arddulliau dawns neu'n ymgorffori ffurfiau celf eraill, yn 

enwedig os yw hyn yn ehangu eich ymarfer presennol. 

• Rhaid iddo fod eich syniad gwreiddiol eich hun. 

Ni all gael ei gyd-greu neu ei gyd-berchen gan unigolyn neu sefydliad arall, er y gallech weithio 

gyda chydweithwyr i'w wireddu. 

• Rhaid iddo fod yng nghamau cynnar ei ddatblygu. 

Ni allwn ariannu gwaith sydd eisoes wedi'i lwyfannu, ei sgrinio neu ei gyflwyno'n eang i 

gynulleidfa gyhoeddus. Fodd bynnag, gallwn gefnogi prosiectau sydd: 

o Wedi cael eu rhannu mewn fformat prototeip (e.e. noson sgratsh neu waith ar y gweill) 

o Adeiladu ar syniadau a brofwyd yn flaenorol drwy waith ffurf fer neu ddigidol 

o Wedi derbyn cyllid ymchwil a datblygu neu sbarduno cyfnod cynnar 

Yr hyn rydyn ni'n chwilio amdano 

 

Hoffem gefnogi unigolion sydd: 

 

• Yn dangos potensial cryf ac sydd â phrofiad proffesiynol (â thâl) o goreograffu gwaith sydd 

wedi'i berfformio ar gyfer cynulleidfa. 

• Ar bwynt lle byddai'r cyfle hwn yn cael effaith drawsnewidiol ar eich ymarfer 

• Â gweledigaeth glir a chymhellol ar gyfer darn newydd o waith 

• Â llais artistig unigryw neu sy’n dod ag ymagwedd arloesol at eich ffurf gelf 

• Wedi’u cymell i arbrofi, cymryd risgiau creadigol a chreu gwaith beiddgar sy'n gwthio ffiniau 

ac yn archwilio ffurfiau, dulliau neu dechnolegau newydd 

• Yn dangos yr ymrwymiad a'r uchelgais i ddatblygu darn o waith o ansawdd uchel dros y flwyddyn 

fwrsariaeth 

 

Yn anffodus, ni fyddwn yn gallu eich cefnogi os: 

 

• Oes gennych brofiad proffesiynol cyfyngedig o greu gwaith dawns  

• Oes gennych broffil proffesiynol uchel eisoes, er enghraifft llwyfannu gwaith a ariennir yn 

rheolaidd ar gyfer cynulleidfaoedd mawr  

• Oes gennych eisoes fynediad at ystod eang o gyfleoedd proffesiynol a chefnogaeth. 

• Oes gennych eisoes fynediad cryf at gyllid neu gyfleoedd datblygu gyrfa eraill  

• Byddai eich ymrwymiadau presennol yn ei gwneud hi'n anodd cymryd rhan lawn yn y rhaglen 

• Yw eich prosiect arfaethedig eisoes wedi'i lwyfannu, ei sgrinio neu ei gyflwyno'n eang i 

gynulleidfa gyhoeddus 

• Ydych chi'n gwneud cais ar ran sefydliad neu gydweithfa  

 

Yr hyn y byddwn yn ei ddisgwyl gan artistiaid y fwrsariaeth  

Rydym yn deall bod taith pob artist yn wahanol. Ein nod yw eich cefnogi i wneud y gorau o'r cyfle hwn 

mewn ffordd sy'n ystyrlon i chi a'ch prosiect. 

 

Os cewch eich dewis ar gyfer Bwrsariaeth Sky Arts Julia Rausing, bydd disgwyl i chi: 

 

• Gymryd rhan lawn yn y rhaglen 12 mis 

• Datblygu a chyflawni eich prosiect creadigol arfaethedig o fewn y flwyddyn, gan ein diweddaru ar 

eich cynnydd 

• Rhannu eich gwaith yn gyhoeddus yn yr arddangosfa ddiwedd blwyddyn 

• Ymgysylltu'n weithredol â chyfleoedd mentora a chymorth 

• Bod yn agored i gydweithio, cymryd rhan yng ngweithgareddau’r garfan a dysgu ochr yn ochr ag 

artistiaid eraill 

• Cyfrannu at ddogfennu eich taith, gan gynnwys ffilmio ac adrodd straeon eraill drwy gydol y 

flwyddyn 

• Gweithredu fel llysgennad ar gyfer y rhaglen. 

Ymrwymiad amser  

 

Rydym yn disgwyl y bydd angen ymrwymiad amser sylweddol drwy gydol 2027 i fod yn ddeiliad 

Bwrsariaeth Sky Arts Julia Rausing, gan gynnwys cyflwyno'ch prosiect creadigol a chymryd rhan yn yr 

arddangosfa ddiwedd blwyddyn.  

 

Mae'r fwrsariaeth bersonol o £30,000 wedi'i chynllunio i roi'r amser a'r gefnogaeth ariannol i chi 

ganolbwyntio ar eich ymarfer creadigol, gan gynnwys helpu i dalu am eich costau byw wrth i chi wneud 

hynny. 

 

Rydym yn deall bod amgylchiadau pawb yn wahanol. Fodd bynnag, nid yw'r rhaglen hon yn gydnaws â 

swydd amser llawn. Ni fydd yn bosibl ymgysylltu'n llawn os ydych ar gael yn ystod nosweithiau a 

phenwythnosau yn unig. 

 

Fodd bynnag, efallai y bydd yn bosibl cymryd rhan ochr yn ochr â gwaith rhan-amser neu ymrwymiadau 

hyblyg eraill, yn dibynnu ar eich sefyllfa. 

 

Sut i wneud cais 

 
Rydym yn gwybod bod gwneud cais am gyfleoedd fel hyn yn gallu teimlo'n frawychus. Nid ydym yn 

chwilio am geisiadau caboledig neu berffaith - rydym yn chwilio am syniadau clir, potensial creadigol ac 

ymdeimlad gwirioneddol o'r hyn y byddai'r cyfle hwn yn ei olygu i chi. 

 

I wneud cais, bydd angen i chi greu cyfrif ar y wefan yn gyntaf. Bydd hyn yn eich galluogi i gadw eich cais 

fel drafft a dychwelyd ato ar unrhyw adeg i wneud newidiadau. Gallwch barhau i olygu ac ailgyflwyno'ch 

cais hyd at y dyddiad cau i ymgeisio. 

 

Ar ôl i chi gyflwyno'ch cais, byddwch yn derbyn hysbysiad yn cadarnhau ein bod wedi ei dderbyn. Gallwch 

hefyd ddewis derbyn copi e-bost o'ch cais ar gyfer eich cofnodion. 

 

Gallwch wneud cais ar-lein yma https://juliarausingskyartsbursaries.com/application 

  

 

https://juliarausingskyartsbursaries.com/application

Y dyddiad cau ar gyfer ceisiadau yw 0900 ddydd Mercher 9 Medi 2026. 

 

 

Ffurflen Gais 

  

Yn y ffurflen gais, byddwn yn gofyn i chi am: 

• Manylion personol a chyswllt 

• Gwybodaeth am eich gyrfa ddawns hyd yma a meysydd o ddiddordeb 

• Cynnig ar gyfer prosiect dawns yr hoffech ei ddatblygu drwy'r fwrsariaeth, a bydd sampl ohono 

yn rhan o arddangosfa ar ddiwedd y flwyddyn 

• Pam y byddai'r fwrsariaeth hon yn drawsnewidiol i'ch gyrfa 

• Dolenni neu ddeunyddiau ategol sy'n dangos mwy i ni am eich ymarfer dawns a'ch syniad am 

brosiect. Gellir rhannu'r rhain gyda ni fel dolen gymdeithasol neu un o'r canlynol:  

• Ffeil fideo (uchafswm o 3 munud a 500MB yn un o'r fformatau ffeil hyn: .mp4, .mov) 

• Dogfen (uchafswm o 5 tudalen a 10MB yn un o'r fformatau ffeil hyn: .docx, .pdf) 

• Gwybodaeth ddewisol am amrywiaeth a hygyrchedd. 

  

Os gwelwch gwestiwn wedi'i farcio â seren (*) rhaid ei lenwi cyn y gallwch gyflwyno'ch cais 

Gallwch weld yr holl gwestiynau mewn fersiwn Word o'r ffurflen gais. 

Fformatau rhaglenni amgen 
 

Rydym am wneud y broses ymgeisio hon mor hygyrch a chefnogol â phosibl. 
 
Mae gennym fersiynau 'Hawdd eu Darllen', print bras a sain o'n prif ddogfennau – gan gynnwys y Ffurflen 

Gais, y Telerau ac Amodau, a'r ddogfen 'Canllawiau i Ymgeiswyr' hon – y gallwch eu gweld yma. 
 
Os oes angen i chi gyflwyno eich cais mewn fformat gwahanol oherwydd gofyniad hygyrchedd, byddwn 

yn derbyn ceisiadau ar ffurf fideo, sain neu ddogfen. 
 
Gallwn hefyd ddarparu cymorth ariannol ar gyfer anghenion hygyrchedd, gan gynnwys cyllid ar gyfer 

gweithwyr cymorth i'ch helpu i lenwi'r ffurflen gais – cysylltwch â ni i drafod beth fyddai'n eich galluogi 

orau i wneud cais. Gallwch gysylltu â ni drwy ddefnyddio'r Ffurflen Gyswllt ar y wefan. 
 
Os cewch eich cynnwys ar y rhestr fer, byddwn yn cysylltu â chi i holi am unrhyw ofynion sydd gennych a 

sut y gallwn wneud y broses yn hygyrch i chi. 

 

 

Sut y bydd eich cais yn cael ei asesu 

 

Rydym yn chwilio am ymgeiswyr sy'n gallu dangos: 

 

• Talent a photensial creadigol 

Tystiolaeth o'ch talent a'ch potensial, yn seiliedig ar ansawdd ac uchelgais eich gwaith blaenorol 

• Persbectif ac ymagwedd newydd 

Y graddau y mae eich gwaith a/neu brosiect yn cyflwyno lleisiau neu straeon unigryw, neu'n 

dangos ymagwedd feiddgar ac arloesol at y ffurf gelfyddydol 

 

• Uchelgais y prosiect 

Uchelgais eich cynnig, gan gynnwys eich gweledigaeth greadigol, gwreiddioldeb y gwaith a'i 

botensial i ennyn diddordeb cynulleidfaoedd 

 

• Potensial twf  

P'un a yw cymryd rhan yn y rhaglen yn debygol o gefnogi datblygiad ystyrlon yn eich gyrfa fel 

artist dawns 

 

• Dichonoldeb y prosiect  

A ellir datblygu a chyflawni eich prosiect yn realistig gyda'n cefnogaeth o fewn y cyfnod 

bwrsariaeth 12 mis (Ionawr–Rhagfyr 2027).  Nid yw hyn yn ymwneud â chynlluniau tymor hir, ond 

yr hyn y gallwch ei gyflawni'n realistig yn ystod y flwyddyn 

 

• Aliniad â’r rhaglen  

Pa mor dda mae'r fwrsariaeth yn cyd-fynd â'ch anghenion a'ch amgylchiadau, gan gynnwys: 

o A ydy'r cyfle hwn yn darparu datblygiad na fyddech chi'n cael mynediad ato fel arall 

o A allwn gynnig y mentora a'r gefnogaeth sy'n cyd-fynd orau â'ch anghenion 

o Eich gallu i gymryd rhan lawn yn y rhaglen 

 

Ochr yn ochr â'r meini prawf dethol craidd, byddwn hefyd yn ystyried cydbwysedd cyffredinol y garfan i 

sicrhau ei bod yn adlewyrchu amrywiaeth y sector dawns. Gall hyn gynnwys: 

• Gwasgariad daearyddol ar draws y DU 

• Ystod o arddulliau ac arferion dawns 

• Amrywiaeth mewn themâu a fformatau prosiect 

• Cymysg o gefndiroedd, profiadau a safbwyntiau. 

Ar ôl i chi wneud cais – beth sy'n digwydd nesaf? 

 

Dyddiad Gweithgaredd 

Yn syth ar ôl cyflwyno'ch cais Byddwch yn derbyn e-bost yn cadarnhau bod 

eich cais wedi'i dderbyn. Os nad ydych chi'n 

derbyn hyn, cysylltwch â ni. 

 

Os byddwch yn optio i mewn, gallwch hefyd 

dderbyn copi e-bost o'r hyn rydych yn ei gyflwyno. 

 

Dechrau Hydref 2026 Byddwch yn cael gwybod os yw'ch cais wedi 

cyrraedd y rhestr hir. Byddwch hefyd yn cael 

gwybod os nad ydych wedi cyrraedd y rhestr hir. 

Diwedd Hydref 2026 Byddwch yn cael gwybod os yw'ch cais wedi 

cyrraedd y rhestr fer. Bydd ymgeiswyr ar y rhestr 

fer yn cael eu gwahodd i gymryd rhan yng ngham 

nesaf y broses ddethol. 

Byddwch hefyd yn cael gwybod os nad ydych 

wedi cyrraedd y rhestr fer. 

Tachwedd 2026 Bydd ymgeiswyr ar y rhestr fer yn mynychu 

cyfarfod anffurfiol ar Zoom gydag aelodau o dîm 

Sky Arts. Byddant yn cael adborth ar yr hyn y 

maen nhw wedi’i gyflwyno ac yn cael cyfle i ofyn 

cwestiynau.   

 

Yn dilyn hyn, gofynnir i chi baratoi cyflwyniad 

fideo byr. Bydd hwn yn cael ei adolygu gan y panel 

dethol fel rhan o'r broses benderfynu derfynol. 

 

Bydd mwy o wybodaeth ac arweiniad yn cael ei roi 

am y cam hwn i’r ymgeiswyr ar y rhestr fer.  

 

Canol Rhagfyr 2026 Bydd yr 20 o bobl fydd yn derbyn y fwrsariaeth yn 

cael gwybod eu bod wedi bod yn llwyddiannus. 

Bydd yr 20 ymgeisydd aflwyddiannus hefyd yn 

cael gwybod. 

 

 

Ein nod yw cyfathrebu penderfyniadau mor glir a phrydlon â phosibl. Pan fydd amserlenni'n newid (er 

enghraifft, oherwydd nifer y ceisiadau), byddwn yn rhoi gwybod i chi drwy gydol y broses 

Beth sy'n digwydd os ydych chi'n aflwyddiannus  

 

Rydym yn gwybod y gall peidio â chael eich dewis fod yn siomedig ac rydym yn cydnabod yr amser a'r 

gofal sy'n mynd i mewn i bob cais.  

Disgwylir i'r galw am lefydd fod yn uchel, ac efallai na fydd llawer o geisiadau cryf yn llwyddiannus.  

Oherwydd nifer y ceisiadau rydym yn disgwyl eu derbyn, ni fyddwn yn gallu darparu adborth unigol i 

ymgeiswyr. Fodd bynnag, bydd yr ymgeiswyr ar y rhestr fer yn derbyn adborth yn dilyn y broses ddethol. 

Beth sy'n digwydd os ydych chi'n llwyddiannus 

 

Os bydd eich cais yn llwyddiannus, byddwch yn derbyn cynnig sy'n nodi popeth sydd angen i chi ei 

wybod am eich bwrsariaeth - gan gynnwys y cyllid, y gefnogaeth sydd ar gael a'r hyn y bydd cymryd rhan 

yn ei olygu.  

 

Byddwn yn eich gwahodd i sesiwn croeso, lle byddwn yn: 

 

• Siarad drwy eich prosiect 

• Cytuno ar gynllun ar gyfer y flwyddyn 

• Gwneud yn siŵr bod gennych yr hyn sydd ei angen arnoch i wneud y gorau o'r cyfle 

 

Os oes gennych anghenion cymorth mynediad, byddwn yn gweithio gyda chi i ddeall pa gymorth fydd yn 

galluogi i chi gymryd rhan orau. 

Yna byddwch yn dechrau'r rhaglen 12 mis, gan ddatblygu eich prosiect gyda mynediad at fentora, 

datblygiad proffesiynol a chysylltiadau ar draws y diwydiant. 

Sut a phryd y bydd y grantiau bwrsariaeth yn cael eu talu 

 

Y fwrsariaeth bersonol 

 

Bydd y fwrsariaeth o £30,000 yn cael ei thalu mewn rhandaliadau drwy gydol y flwyddyn. 

 

Sylwer: mae taliadau bwrsariaeth yn debygol o gael eu hystyried yn incwm trethadwy. Rydych chi'n 

gyfrifol am reoli unrhyw rwymedigaethau treth sy'n gysylltiedig â'r dyfarniad, ac rydym yn eich annog i 

geisio cyngor ariannol annibynnol os nad ydych yn siŵr. 

 

Grant y prosiect 

Bydd cyllid y prosiect y dyfernir yr arian iddo yn cael ei dalu fesul cam drwy gydol y flwyddyn, i gyd-fynd 

ag adegau allweddol a chyflawniadau yn eich prosiect.  

 

Byddwn yn gweithio gyda chi i gytuno ar gyfres o gerrig milltir realistig sy'n adlewyrchu eich proses 

greadigol a phryd y bydd angen cyllid fwyaf. 

 

Bydd taliadau'n cael eu gwneud wrth i'r cerrig milltir hyn gael eu cyrraedd, gan sicrhau eich bod yn cael 

eich cefnogi ym mhob cam o ddatblygu eich gwaith. Mae'r dull hwn wedi'i gynllunio i fod yn hyblyg ac yn 

ymatebol, gan gydnabod bod prosiectau creadigol yn esblygu dros amser. 

 

Rydym yn deall nad yw prosesau creadigol bob amser yn llinol, a gellir adolygu cerrig milltir a'u haddasu 

lle bo angen, mewn trafodaeth â thîm y rhaglen.  

Beth yw'r arddangosfa? 

 

Ar ddiwedd y flwyddyn fwrsariaeth, byddwn yn cynnal arddangosfa ar gyfer arweinwyr y sector dawns a'r 

wasg i wylio samplau o waith ein holl ddeiliaid bwrsariaeth.  

 

Bydd y digwyddiad yn cael ei gynnal mewn lleoliad perfformio proffesiynol, a gellid rhannu eich gwaith 

mewn amrywiaeth o fformatau, er enghraifft: 

 

• Detholiad o berfformiad byw 

• Ffilm fer neu ddetholiad o waith wedi'i ffilmio 

• Arddangosiad neu gyflwyniad o brosiect ymdrwythol (immersive) neu ddigidol 

• Fformatau eraill, yn dibynnu ar natur eich gwaith 

 

Byddwn yn gweithio gyda chi i gytuno ar y ffordd fwyaf priodol o gyflwyno eich prosiect. 

 

Bydd yr arddangosfa yn cael ei hariannu ar wahân i gyllideb eich prosiect a'i chynhyrchu gan ein tîm, gan 

sicrhau eich bod yn cael eich cefnogi'n llawn i wireddu a rhannu eich gwaith. 

Cwestiynau? 

 

Os oes gennych unrhyw gwestiwn am Fwrsariaethau Sky Arts Julia Rausing neu'r broses ymgeisio, 

defnyddiwch y Ffurflen Gyswllt ar y wefan. 

 

 


